
PRADOLONGO
Pradolongo é un filme sobre a perda da amizade

É a historia de tres amigos da infancia que ven deteriorarse a súa amizade na medida en que os intereses de clase e os sentimentos amorosos entran nas súas vidas.

Raquel, Martiño e Armando son tres amigos que acaban de cumprir a súa maioría de idade. O verán preséntase como todos os demais, con festas, tardes no río..., pero esta vez nada vai ser igual. O amor que os dous rapaces comezan a sentir por Raquel e a posible venda, á louseira do pai de Armando, de Pradolongo, un prado de alta montaña pertencente á familia de Martiño, obrigaraos a reconsiderar os seus soños e os vínculos que os mantiveron unidos desde a infancia.

A rodaxe realizouse do 16 agosto ao 28 de setembro de 2007.  Concretamente en Valdeorras (Ourense), nos concellos de Petín, A Rúa, O Barco, Vilamartín, A Veiga e Carballeda, o cal permitiu ao director, Ignacio Vilar, sorprender unha vez máis ao espectador coa recreación de espazos tan impresionantes como o da lagoa de Ocelo en Pena Trevinca, as canteiras de louxa no concello de Carballeda de Valdeorras e mesmo a aldea de Robledo en Vilamartín que xa foi inmortalizada en traballos previos do director (Un bosque de música e A aldea: o antigo e o novo). 

Por outra banda, outro dos trazos diferenciadores do filme Pradolongo e que foio rodado en galego de Valdeorras.
Outra das particularidades desta película é a idade dos seus protagonistas. Por este motivo, debido á escaseza de profesionais menores de 20 anos, o director, Ignacio Vilar, realizou un casting por tódolos institutos da zona (A Rúa, O Barco, Carballeda, Viana do Bolo, Quiroga, O Carballiño, Ribadavia, Verín e Xinzo da Limia) co fin de seleccionar a todos aqueles rapaces que tiveran entre 16 e 18 anos, falaran galego e mostraran unhas certas dotes interpretativas. Deste xeito,  11 rapaces e rapazas puideron asistir ao curso gratuíto de interpretación, impartido por Damián Contreras,  que se celebrou no Cine Avenida da Rúa entre os meses de decembro de 2006 e maio de 2007. 
Do curso de Interpretación Actoral eliximos a Roberto Porto que interpreta un dos personaxes protagonistas (Armando), a Cristina Rodríguez no papel principal de (Loli) e Laura Álvarez no papel de (Neves).

Do mesmo xeito, outros actores xa consolidados como Mela Casal, Gonzalo Rei Chao, Carlos Sante, Antonio Mourelos, Belén Constenla e Pepo Suevos entre outros, tamén moi coñecidos polo seu traballo en múltiples obras de teatro, series e programas da TVG, serán os encargados de dar vida a outros personaxes importantes da película.
Sen esquecer os papeis que interpretan Sheila Fariña, Olalla Salgado, Ricardo de Barreiro, Marián Bañobre, Fernando Dacosta, Marcos Vieitez, Antón Olmos, Avelino González, Manolo Cortés, Elena Seijo, Isabel de Toro e Paulo Serantes. 







Ne





ste sentido, cómpre destacar o feito de





 que o elenco de actores de Pradolongo estea composto integramente por galegos. Así, nos papeis protagonistas, destacan Rubén Riós (Martiño) e Tamara Canosa (Raquel), os cales verán sen dúbida consolidadas as súas carreiras logo do seu traballo en diferentes series da TVG.  

